
ABSTRACT 

Perikanan merupakan aktiviti ekonomi yang dijana dalam persekitaran fizikal dan sosial yang tidak 

menentu. Ketidaktentuan yang dihadapi nelayan memerlukan golongan ini mengatur strategi bagi 

berhadapan dengan halangan dan cabaran yang wujud ekoran ketidaktentuan persekitaran fizikal 

dan sosial tersebut. Kertas kerja ini membincangkan mengenai bentuk-bentuk strategi 

kelangsungan aktiviti nelayan bandar di Kampung Pulau Gaya, Kota Kinabalu, Sabah. Makalah ini 

turut menghuraikan rasional di sebalik setiap strategi yang diambil oleh nelayan terbabit. Kajian 

ini adalah berbentuk etnografi yang melibatkan kaedah temubual secara mendalam terhadap 54 

orang nelayan dan juga pemerhatian turut serta. Dapatan kajian ini mendapati nelayan merekrut 

ahli keluarga mereka sebagai awak-awak, menjadikan perikanan sebagai perusahaan keluarga, 

mempelbagaikan aktiviti perikanan, menjana aktiviti ekonomi sampingan dan memasarkan hasil 

tangkapan secara terus demi kelangsungan aktiviti ekonomi masing-masing. Kajian ini 

menunjukkan strategi berbentuk jaringan sosioekonomi yang dilakukan di peringkat isi rumah ini 

menyebabkan nelayan mampu mengurangkan masalah ketidaktentuan persekitaran dan 

pendapatan yang dihadapi. 


